
ёрдын восьса заседание вылын видлалiс Коми Республикаса вöр-ва озырлун да гöгöртас видзан министерстволысь Коми Республикаса Медвылыс Ёрдлöн 2011 во öшым тöлысь 29 лунся шуöм* вылö, кутшöм могмöдiс «Монди Сыктывкарса ЛПК комплекс» ВАК-лысь корöмъяс лыддьыны вынтöмöн юкöнъяс Быдлаын паськалöм мупытшса озырлунъяс перйöм могысь, а сiдзжö мупытшса озырлунъяс перйöмкöд йитчытöм могъяс вöсна юридическöй кывкутысьясöн да гражданаöн налы сетöм му участокъясын му пытшкöсӧн вöдитчан пöрадокысь, мый вынсьöдöма Коми Республикаса вöр-ва озырлун да гöгöртас видзан министерстволöн 2011 во лöддза-номъя тöлысь 14 лунся 239 №-а тшöктöдöн, апелляционнöй норасьöм серти гражданскöй делö.

Россия Федерацияса Медвылыс Ёрдса ёрдысь В.Б.Хаменковлысь сёрни, Коми Республикаса вöр-ва озырлун да гöгöртас видзан министерствоöс петкӧдлысь А.С.Климовлысь, кодi дорйис апелляционнöй норасьöмлысь подувъяссö, гöгöрвоöдöмъяс, «Монди Сыктывкарса ЛПК» ВАК-öс петкӧдлысьяс Л.И.Белыхлысь да Н.В.Гудковалысь апелляционнöй норасьöмлы паныд кывъяс, РФ-са Медыджыд прокуратураысь прокурор Н.О.Гончаровалысь кывкöртöд кывзöм бöрын Административнöй делöяс серти Россия Федерацияса Медвылыс Ёрдлöн Ёрд коллегия

пасйис: 

Коми Республикаса вöр-ва озырлун да гöгöртас видзан министерстволöн 2011 во лöддза-номъя тöлысь 14 лунся 239 №-а тшöктöдöн вынсьöдöма Быдлаын паськалöм мупытшса озырлунъяс перйöм могысь, а сiдзжö мупытшса озырлунъяс перйöмкöд йитчытöм могъяс вöсна юридическöй кывкутысьясöн да гражданаöн налы сетöм му участокъясын му пытшкöсӧн вöдитчан пöрадок (водзö – Пöрадок), кутшöмöс официальнöя йöзöдöма «Коми Республикаса государственнöй власьт органъяслöн индöд-тшöктöмъяс» 2011 во лöддза-номъя тöлысь 24 лунся 22 №-а  печатайтан изданиеын, 587 ст. 
*Коми Республикаса Медвылыс Ёрдлысь 2011 во öшым тöлысь 29 лунся шуöмсö йöзöдöма «Коми Республикаса государственнöй власьт органъяслöн индöд-тшöктöмъяс» журналын, 2012, ода-кора тöлысь 5 лун, 20 №, 466 ст.

*


Пöрадоклöн 4 пункт серти ас коланлунъяс гöгöрвосьöны кыдз эмбур кутысьлöн, му вöдитысьлöн, му кутысьлöн да кöртымалысьлöн коланлунъяс, кутшöмъяс абу йитчöмаöсь сыöн, мый тайö Пöрадоклöн 2 пунктын индöм уджалöм бöртасъясöн вöдитчöны тöргуйтан могъясöн, тшöтш и производствоса коланлунъяс могысь, технология могъясöн, мыйяс вайöдöны чуктöс босьтöмöдз. 

Индöм нормативнöй актлöн 13 пунктöн урчитöма, мый быдлаын паськалöм мупытшса озырлунъяссö му участок эмбуралысьясöн, му вöдитысьясöн, му кутысьясöн да му участок кöртымалысьясöн перйыны сы пыднаын, мый вевтыртö тайö Пöрадоклöн 2.2 пунктын индöмсö, либö грымöба уджъяс вöчны, либö мупытшса индöм озырлунъяссö либö наысь переработайтанторъяссö вузавны да производствоса коланлунъяс могысь наöн вöдитчыны позьö сöмын сэк, кор эм му пытшкӧсӧн вöдитчöм вылö лицензия. Мупытшса озырлунъясöн вöдитчöм вылö лицензия колö вит метрысь джуджыдджыкинын му увса стрöйбаяс вöчöм вылö да ва воан медводдза тасын, мый лоö централизуйтöмöн ваöн могмöдан öшмöсöн, бытöвöй юкмöсъяс лöсьöдöм да наöн вöдитчöм вылö.

 «Монди Сыктывкарса ЛПК» ВАК шыöдчис ёрдö шыöдчöмöн лыддьыны, мый Пöрадоклöн 4 пункт ставнас да 13 пункт «да производствоса коланлунъяс могысь наöн вöдитчыны» юкöнын мунöны паныд федеральнöй оланпастэчаслы да примитан лунсяньыс оз лоны вынаöн.

Шыöдчысьлöн видзöдлас серти нормативнöй актлöн индöм положениеясыс оз лöсявны «Му пытшкӧс йылысь» Россия Федерацияса 1992 во урасьöм тöлысь 21 лунся 2395-1 №-а Оланпаслöн 19 статьялы, мый серти му участок эмбуралысьяс, му вöдитысьяс, му кутысьяс да му участок кöртымалысьяс вермöны ас кöсйöм сертиныс му участокын грымöба уджъяс вöчтöг перйыны быдлаын паськалöм мупытшса озырлунъяс, кутшöмъяс абуöсь канму балансын, да вöчны ас коланаинö вит метрöдз пыднаын муувса стрöйбаяс, а сiдзжö лöсьöдны да вöдитчыны ва воан медводдза тасын, мый оз ло централизуйтöмöн ваöн могмöдан öшмöсöн, бытöвöй юкмöсъясöн да скважинаясöн, пöрадок серти, кутшöмöс урчитöма Россия Федерацияса субъектъясын олöмö пöртысь власьт лӧсялана органъясöн. 

«Монди Сыктывкарса ЛПК» ВАК чайтiс, мый Пöрадокö вензяна пунктъяс пыртöмöн Коми Республикаса вöр-ва озырлун да гöгöртас видзан министерство збыльвылас пыртіс дзескöдöм, мый абу урчитöма федеральнöй оланпастэчасöн, сы вöсна мый мырддис му участок эмбуралысьлысь, му вöдитысьлысь, му кутысьлысь да кöртымалысьлысь быдлаын паськалöм мупытшса озырлунъяс лицензиятöг перйöм вылö инöдсö сы подув вылын, мый налöн уджалöмыс йитчöма коммерция могъясöн, тшöтш и производствоса коланлунъяс могысь, технология могъясöн, мыйяс вайöдöны чуктöс босьтöмöдз. 

Коми Республикаса Медвылыс Ёрдлöн 2011 во öшым тöлысь 29 лунся шуöмöн корöмъяссö могмöдöма. 

Коми Республикаса вöр-ва озырлун да гöгöртас видзан министерстволöн апелляционнöй норасьöмын сувтöдöма ёрдлысь индöм шуöмсö киритöм йылысь юалöм сылöн оланпаслы лöсявтöм да подувтöм вöсна. 

Делöса материалъяс прöверитöм, апелляционнöй норасьöмлысь подувъяссö видлалöм бöрын Административнöй делöяс серти Россия Федерацияса Медвылыс Ёрдлöн Ёрд коллегия шуö ёрдлысь шуöмсö стöчöн. 

Россия Федерацияса Оланподувлöн 72 статьяын 1 юкöнлöн «в» пункт серти му, му пытшкӧс, ва да вöр-ва мукöд ресурс киын кутöм, наöн вöдитчöм да веськöдлöм серти юалöмъяс лоöны Россия Федерациялöн да Россия Федерацияса субъектъяслöн öтув веськöдланторъясöн.

«Му пытшкӧс йылысь» Россия Федерацияса 1992 во урасьöм тöлысь 21 лунся 2395-1 №-а Оланпаслöн 1.1 статья урчитö, мый Россия Федерацияса субъектъяс мупытшса озырлунъясöн вöдитчöмсö регулируйтöм могысь примитöны ассьыныс оланпасъяс да нормативнöй инöда мукöд акт ас уджмогъяс серти. Россия Федерацияса субъектъяслöн оланпасъяс да нормативнöй инöда мукöд акт оз вермыны мунны паныд тайö Оланпаслы («Му пытшкӧс йылысь» РФ-са  Оланпаслöн 1 статья). 

Тайö вензьöмсö дугöдігöн, ёрд урчитіс, мый «Мупытшса паськалöм озырлунъяс перйöм могысь, а сiдзжö мупытшса озырлунъяс перйöмкöд йитчытöм могъяс вöсна юридическöй кывкутысьясöн да гражданаöн налы сетöм му участокъясын му пытшкöсӧн вöдитчан пöрадок йылысь» Коми Республикаса вöр-ва озырлун да гöгöртас видзан министерстволöн 2011 во лöддза-номъя тöлысь 14 лунся 239 №-а тшöктöдсö вынсьöдöма Россия Федерациялöн да сылӧн субъектъяслöн öтув веськöдлантор серти, та дырйи нормативнöй акт примитан процедураö да йöзöдан пöрадокö вöлі кутчысьöма. 

Такöд öттшöтш Пöрадоклöн 4 пунктын урчитöма вензяна акт могысь «ас коланлунъяс» понятие, кутшöмыс федеральнöй оланпасын абу. 

«Мупытшса озырлунъяс йылысь» РФ-са Оланпаслöн 3 статьяса 1 пунктын пасйöма, мый му пытшкöн вöдитчöм регулируйтан юкöнын канму власьтлöн федеральнöй органъяс уджмогъясö, мукöдкöд öттшöтш, пырö мупытшса озырлунъяс йылысь Россия Федерациялысь оланпастэчассö дасьтöм да бурмöдöм. 

Тайö оланпаслöн 4 статьяöн, мый урчитö му пытшкöсӧн вöдитчöм регулируйтан юкöнын Россия Федерацияса субъектъясын канму власьт органъяслысь уджмогъяссö, татшöм инöдсö Россия Федерацияса субъектлы сетöма сöмын мупытшса озырлунъяс йылысь сыöн принимайтан оланпасъяс да нормативнöй инöда мукöд акт серти. 

Тадзикöн, Коми Республикаса канму власьт орган асшöра урчитiс вензяна нормативнöй инöда актын ас коланлунъяс понятие, мый эм федеральнöй оланпасын, да мупытшса озырлунъяс юкöнын Россия Федерацияса оланпастэчас бурмöдігöн вывтiасис аслас уджмогъясöн. 

Инöда татшöм регулируйтöмыс вöчö позянаöн Россия Федерацияса субъектъяслы не öти ногöн урчитны федеральнöй оланпасысь терминъяссö да понятиеяссö да инöда нормалöн ясыдлун да кык ногöн гöгöрвоны позьтöмлун öтув инöда критерийяслы паныда оз отсав öти ногöн найöс гöгöрвоöдны да наöн вöдитчыны. 

Такöд öттшöтш, Россия Федерацияса Медвылыс Ёрдлöн Пленум «Судъясöн нормативнöй инöда актъяслы тырвыйö либö юкöнын паныд мунöм йылысь делöяс видлалан практика йылысь» 2007 во вöльгым тöлысь 29 лунся 48 №-а шуöмлöн 25 пунктын гöгöрвоöдiс, мый вензяна актлысь либö сылöн юкöнлысь пытшкöссö видлалiгöн колö туявны, урчитöма-ö сiйöс. Кор вензяна акт либö сылöн юкöныс оз öти ногöн гöгöрвосьыны, ёрд оз вермы бырöдны тайö урчиттöмлунсö тшöктöмöн пыртны актö вежсьöмъяс либö содтöдъяс органлöн либö чина мортлöн помшуöм серти, сы вöсна мый ёрдлöн татшöм вöчöмторъясыс торкöны тайö нормативнöй инöда акт примитöм органлысь либö чина мортлысь компетенциясö. Та дырйи татшöм редакцияа вензяна акт лыддьыссьö вынтöмöн тырвыйö либö юкöнын помшуöм примитан подувъяс индöмöн. 

Тайö положениеясыс тырвыйö лöсялöны Россия Федерацияса Оланподув Ёрдлöн видзöдласлы, кодi эз öтчыдысь пасйыв, мый оланпас регулируйтöмлöн стöчлун, ясыдлун да кык ногöн гöгöрвоны позьтöмлун дорö корöмъяссö торкöмыс оз могмöд, медым инöдöн вöдитчысьяс öти ногöн гöгöрвоисны да гöгöрвоöдiсны инöда нормаяссö, мый вайöдö оланпас водзын ставлöн öткодьлун да оланпаслöн юрнуöдöм принцип торкöмöдз, инöда нормалöн стöчлун дорö корöмсö торкöмыс тырмымöн, медым лыддьыны татшöм нормасö Россия Федерацияса Оланподувлы лöсявтöмöн (шуам, 2004 во лöддза-номъя тöлысь 17 лунся 12-П №-а шуöм). 

«Мупытшса озырлунъяс йылысь» Россия Федерацияса Оланпаслöн 19 статья серти му участок эмбуралысьяс, му вöдитысьяс, му кутысьяс да му участок кöртымалысьяс вермöны ас кöсйöм сертиныс му участокын грымöба уджъяс вöчтöг перйыны быдлаын паськалöм мупытшса озырлунъяс, кутшöмъяс абуöсь канму балансын, да вöчны ас коланаинö вит метрöдз пыднаын му увса стрöйбаяс, а сiдзжö лöсьöдны да вöдитчыны ва воан медводдза тасын, мый оз ло централизуйтöмöн ваöн могмöдан öшмöсöн, бытöвöй юкмöсъясöн да скважинаясöн, пöрадок серти, кутшöмöс урчитöма Россия Федерацияса субъектъясын олöмö пöртысь власьт лӧсялана органъясöн.

Вензяна Пöрадоклöн 13 пункт урчитö, мый быдлаын паськалöм мупытшса озырлунъяссö му участок эмбуралысьясöн, му вöдитысьясöн, му кутысьясöн да му участок кöртымалысьясöн перйыны да наöн вöдитчыны тöргуйтан могъясöн, на лыдын тшöтш и производствоса коланлунъяс могысь, технология могъясöн, кутшöмъяс вайöдöны чуктöс босьтöмöдз, позьö сöмын сэк, кор эм мупытшса озырлунъясöн вöдитчöм вылö лицензия.

Но федеральнöй оланпас дасьтысьлысь тшöктöдъяссö системнöя гöгöрвоöдöмысь да Россия Федерацияса субъектлöн нормативнöй актлöн вензяна положениеясысь абу позяна вöчны öти вежöртаса кывкöртöд сы йылысь, шымыртсьö-ö Пöрадоклöн индöм пунктысь производствоса коланлунъяс понятиеыс «ас коланлунъяс» понятиеöн, мый эм вензяна актлöн 4 пунктын. Тайö грöзитö тшöтш и сiйöн, мый Россия Федерацияса быд субъект кутас ас кöсйöм серти гöгöрвоöдны федеральнöй оланпасöн урчитöм понятиеяс да терминъяс, мый торкö найöс öти ногöн гöгöрвоöмсö да паныд мунö инöда нормалöн ясыдлун да кык ногöн гöгöрвоны позьтöмлун принциплы. 

Тадзи лоигöн, Коми Республикаса вöр-ва озырлун да гöгöртас видзан министерстволöн 2011 во лöддза-номъя тöлысь 14 лунся 239 №-а тшöктöдöн вынсьöдöм Быдлаын паськалöм мупытшса озырлунъяс перйöм могысь, а сiдзжö мупытшса озырлунъяс перйöмкöд йитчытöм могъяс вöсна юридическöй кывкутысьясöн да гражданаöн налы сетöм му участокъясын му пытшкöн вöдитчан пöрадоклöн 13 пунктысь «да производствоса коланлунъяс могысь наöн вöдитчыны» юкöн ёрд подулалöмöн лыддис федеральнöй оланпастэчаслы лöсявтöмöн. 

Апелляционнöй норасьöмын венъюкан ёрдъяслöн практика вылö ыстысьöмлöн инöда подулыс абу. 

Апелляционнöй норасьöмлöн мукöд подулыс мыджсьöны эмбур инöд нормаяс, мыйясöн тайö делöын вöдитчисны, абу стöча гöгöрвоöдöм вылö да оз индыны ёрдöн вöчöм шыбöль вылö. 

Вылынджык висьталöм вылö подуласьöмöн, Административнöй делöяс серти Россия Федерацияса Медвылыс Ёрдлöн Ёрд коллегия Россия Федерацияса гражданскöй процессуальнöй кодекслöн 328, 329, 330 статьясö кутчысьöмöн, 
шуис:

Коми Республикаса Медвылыс Ёрдлысь 2011 во öшым тöлысь 29 лунся шуöм кольны вежсьытöг, а Коми Республикаса вöр-ва озырлун да гöгöртас видзан министерстволысь апелляционнöй норасьöмсö могмöдтöг. 

